КОМИ РЕСПУБЛИКАЛӦН ОЛАНПАС

«Коми Республика мутасын этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм йылысь» Коми Республикаса Оланпасӧ вежсьӧмъяс пыртӧм йылысь 
Примитӧма Коми Республикаса

Каналан Сӧветӧн                     
        2015 вося лӧддза-номъя тӧлысь 11 лунӧ

1 статья. Пыртны «Коми Республика мутасын этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 7 №, 4508 ст.; 2007, 3 №, 4741 ст.; 2010, 5 №, 65 ст.; 10 №, 196 ст.; 24 №, 578 ст.; 2011, 54 №, 1633 ст.; 2012, 34 №, 793 ст.; 2013, 17 №, 350 ст.; 37 №, 691 ст.) татшӧм вежсьӧмъяс:

1. 3 статьяын:

1) 1 пунктын «алкоголя прӧдукция торйӧн вузалӧм вылӧ лицензия» кывъяс бӧрын содтыны  «(видз-му овмӧс вузӧс вӧчысьясӧн вина, игристӧй вина (шампанскӧй) торйӧн вузалӧм вылӧ лицензия кындзи)» кывъяс;

2) содтыны татшӧм сюрӧса 31 да 32 пунктъяс:

«31) сетны Коми Республикаса олӧмӧ пӧртысь власьт органлы уджмогъяс сы серти, медым сетны олӧмӧ пӧртысь власьт федеральнӧй органӧ, коді лицензируйтӧ видз-му овмӧс вузӧс вӧчысьясӧн лыддьыссьыс крестьянин (фермер) овмӧсъясӧн, асшӧр уджалысьясӧн вина, игристӧй вина (шампанскӧй) торйӧн вузалӧмсӧ, тайӧ органлӧн запрос серти Федеральнӧй оланпаслӧн 16 статьяса 2 пунктын индӧм орчча мутасъяс йылысь юӧръяссӧ электроннӧй документъясӧн запрос босьтан лунсянь куим лунся кадколастӧ;

32) сетны Коми Республикаса олӧмӧ пӧртысь власьт органлы уджмогъяс сы серти, медым сетны олӧмӧ пӧртысь власьт федеральнӧй органлы, коді лицензируйтӧ видз-му овмӧс вузӧс вӧчысьясӧн лыддьыссьысь крестьянин (фермер) овмӧсъясӧн, асшӧр уджалысьясӧн вина, игристӧй вина (шампанскӧй) торйӧн вузалӧмсӧ, тайӧ органлӧн запрос серти алкоголя прӧдукция вузалан кад, условиеяс, инъяс  серти содтӧд дзескӧдӧмъяс индӧм йылысь юӧръяссӧ, сы лыдын алкоголя прӧдукция торйӧн вузалӧмсӧ тырвыйӧ ӧлӧдӧм йылысь, электроннӧй документъясӧн запрос босьтан лунсянь куим лунся кадколастӧ;».

2. 5 статьяса 1 юкӧнын «алкоголя прӧдукция торйӧн вузалӧм вылӧ лицензия» кывъяс бӧрын содтыны «(видз-му овмӧс вузӧс вӧчысьясӧн вина, игристӧй вина (шампанскӧй) торйӧн вузалӧм вылӧ лицензия кындзи)» кывъяс.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти. 

